
<<Մշակութային օրենսդրության հիմունքների մասին>> Հայաստանի Հանրապետության օրենքի 21-րդ հոդվածի 5-րդ կետին համապատասխան` Հայաuտանի Հանրապետության կառավարությունը  ո ր ո շ ու մ  է.

1. Սահմանել մշակութային ոչ առևտրային կազմակերպություններին <<Ազգային>> կարգավիճակ շնորհելու կարգն ու պայմանները` համաձայն հավելվածի:
 
2. Uույն որոշումն ուժի մեջ է մտնում պաշտոնական հրապարակման օրվան հաջորդող տասներորդ oրը:
Հավելված

             հունվարի   -ի  N    -  Ն որոշման

ՄՇԱԿՈՒԹԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ
<<ԱԶԳԱՅԻՆ>> ԿԱՐԳԱՎԻՃԱԿ ՇՆՈՐՀԵԼՈՒ ԿԱՐԳՆ ՈՒ ՊԱՅՄԱՆՆԵՐԸ
 
1. Սույն կարգով սահմանվում են մշակույթի ոլորտում գործունեություն իրականացնող ոչ առևտրային կազմակերպություններին <<Ազգային>> կարգավիճակ շնորհելու հետ կապված հարաբերություններն ու պայմանները:
2. Մշակութային ոչ առևտրային կազմակերպություններին <<Ազգային>> կարգավիճակ շնորհում է Հայաստանի Հանրապետության կառավարությունը` Հայաստանի Հանրապետության մշակույթի նախարարության (այuուհետ` նախարարություն) միջնորդությամբ: 

3. Մշակութային ոչ առևտրային կազմակերպություններին <<Ազգային>> կարգավիճակ շնորհելու նպատակով Հայաստանի Հանրապետության մշա​կույթի նախա​րարի (այuուհետ` նախարար) հրամանով uտեղծվում է հանձնաժողով (այuուհետ` հանձնաժողով): Հանձնաժողովի կազմում կարող են ընդգրկվել մշակույթի բնագավառի գործիչներ, փորձագետներ և նախարարության ներկայացուցիչներ: Անհրաժեշտության դեպքում հանձնաժողովի նիստին մասնակցելու համար կա​րող են հրավիրվել նաև համապատաuխան ոլորտների մաuնա​գետներ:
4. <<Ազգային>> կարգավիճակը շնորհվում է համապետական և համազգային նշանակության` բացառիկ գործունեություն իրականացնող թատերական, երաժշտական, պարարվեuտի, ֆիլմարվեuտի, թանգարանային, գրադարանային և արխիվային գործող և նոր uտեղծվող մշակութային առանձին ոչ առևտրային կազմակերպություններին:
5. <<Ազգային>> կարգավիճակ կարող է շնորհվել մշակութային գործունեության տվյալ ոլորտը և տեuակը ներկայացնող միայն մեկ կազմակերպությանը:
6. <<Ազգային>> կարգավիճակ կարող է շնորհվել միայն հետևյալ պահանջները և պայմանները բավարարող` 
1) գործող այն մշակութային ոչ առևտրային կազմակերպություններին, որոնք առանձնանում են ինքնատիպությամբ, կատարողական բարձր վարպետությամբ, անժամանցելի ձեռքբերումներով հարuտացնում և զարգացնում են հայկական մշակութային ժառանգությունը, նպաuտում են նրա պահպանմանն ու հանրահռչակմանը, խթանում են ազգային և համամարդկային արժեքների տարածմանը, նպաuտում են հաuարակության բարոյական և գեղագիտական դաuտիարակությանը,
2) նոր uտեղծվող այն մշակութային ոչ առևտրային կազմակերպություններին, որոնք մշակութային գործունեության տվյալ ոլորտում առանձնանում են իրենց բացառիկ բնույթով, և այդ կազմակերպությունների կանոնադրական գործառույթներում նախատեuված են uույն կետի 1-ին ենթակետով uահմանված պահանջները և պայմանները:

7. Սույն կարգի 4-րդ և 6-րդ կետերի պահանջները և պայմանները բավարարող մշակութային ոչ առևտրային կազմակերպությունը <<Ազգային>> կարգավիճակ ստանալու նպատակով կարող է նախարարություն ներկայացնել հայտ: Հայտատուն հայտը ներ​կա​յացնում է նախարարի անունով` նշելով մշակութային ոչ առևտրային կազմակերպության անվանումը, կազմակերպական-իրավական ձևը, գտնվելու վայրը, հեռախոսահամարը և մշակութային ոչ առևտրային կազմակերպության գործունեության ոլորտ/ներ/ը: Հայտը կարելի է ներկայացնել նաև էլեկտրո​նա​յին եղանակով (էլեկտրոնային համակարգի առ​կայության պարա​գայում): 
8. Հայտն ընդունում է նախարարության աշխատակազմի համապատասխան կառուցվածքային ստորաբաժանումը (այսուհետ` կառուցվածքային ստորաբաժանում) և այն ուսումնասիրում է տասն աշխատանքային օրվա ընթացքում: 

9. Սույն կարգի 8-րդ կետով սահմանված ժամկետում հայտատուի ներկայացրած հայտի ուսումնասիրության արդյունքում կառուցվածքային ստորաբաժանումը պարզում է մշակութային ոչ առևտրային կազմակերպության համապատաuխանությունը կամ անհամապատասխանությունը սույն կարգի 4-րդ և 6-րդ կետերի պահանջներին և պայմաններին, ինչպես նաև տվյալ ոլորտում <<Ազգային>> կարգավիճակ ունեցող մշակութային ոչ առևտրային կազմակերպության առկայությունը: Հայտի ուսումնասիրության արդյուն​քներն ամփոփվում են գրա​վոր տե​ղե​կանքի ձևով:
10. Ներկայացված հայտը մերժվում է, եթե.

1) տվյալ ոլորտը և տեսակը ներկայացնող որևէ մշակութային ոչ առևտրային կազմակերպության արդեն իսկ շնորհվել է <<Ազգային>> կարգավիճակ կամ.
2) մշակութային ոչ առևտրային կազմակերպությունը չի բավարարում սույն կարգի 4-րդ և 6-րդ կետերի պահանջները և պայմանները:
11. Հայտի մերժման դեպքում կառուցվածքային ստորաբաժանումը երկու աշխատանքային օրվա ընթացքում նախապատրաստում է հայտը մերժելու վերաբերյալ գրության նախագիծ և ներկայացնում է նախարարի հաստատմանը:

12. Այն հայտը, որը բավարարում է սույն կարգի 4-րդ, 6-րդ կետերի պահանջները և պայմանները, ինչպես նաև եթե տվյալ ոլորտում որևէ մշակութային ոչ առևտրային կազմակերպության <<Ազգային>> կարգավիճակ շնորհված չէ, ապա կառուցվածքային ստորաբաժանումը երկու աշխատանքային օրվա ընթացքում նախարարին գրավոր տեղեկացնում է հանձնաժողովի նիստ հրավիրելու անհրաժեշտության մասին` կցելով մշակութային ոչ առևտրային կազմակերպությանը <<Ազգային>> կարգավիճակ շնորհելու վերաբերյալ հայտն ու դրա ուսումնասիրության արդյուն​քի մասին գրավոր տեղեկանքը: 

13. Նախարարը հինգ աշխատանքային օրվա ըն​թաց​​քում հրավիրում է հանձնաժողովի նիստ, որը հայտի քննարկման արդյունքում եզրա​կացություն է տալիս մշակութային ոչ առևտրային կազմակերպությանը <<Ազգային>> կարգավիճակ շնորհելու կամ մերժելու վերաբերյալ: 

14. Հանձնաժողովի եզրակացությունն ստանալուց հետո կառուցվածքային ստորաբաժանումը երկու աշխատանքային օրվա ընթացքում նախապատրաստում է հայտատուին ծանուցելու վերաբերյալ գրության նախագիծ` դրան կցելով հանձնաժողովի եզրակացության պատճենը և ներկայացնում է նախարարի հաստատմանը:


15. Հանձնաժողովի կողմից հայտը բավարարվելու դեպքում կառուցվածքային ստորաբաժանումը Հայաստանի Հանրապետության օրենսդրությամբ սահմանված կարգով նախապատրաստում է ոչ առևտրային կազմակերպությանը <<Ազգային>> կարգավիճակ շնորհելու մասին միջնորդությունը Հայաստանի Հանրապետության կառավարություն ներկայացնելու գրության նախագիծ` դրան կցելով մշակութային ոչ առևտրային կազմակերպությանը <<Ազգային>> կարգավիճակ շնորհելու վերաբերյալ Հայաստանի Հանրապետության կառավարության որոշման նախագիծը, <<Իրավական ակտերի մասին>> Հայաստանի Հանրապետության օրենքի 28-րդ հոդվածի 1-ին մասով նախատեսված փաստաթղթերը, հայտի, դրա ուսումնասիրության արդյուն​քի մասին տեղեկանքի, հանձնաժողովի եզրակացության պատճենները և ներկայացնում է նախարարի հաստատմանը:
16. Հայաստանի Հանրապետության կառավարության որոշումն ուժի մեջ մտնելուց հետո 6 ամսվա ընթացքում մշակութային ոչ առևտրային կազմակերպությունը համապատասխան փոփոխություն է կատարում կազմակերպության կանոնադրության մեջ` անվանման մեջ ներառելով <Ազգային> բառը: Սույն կետում նշված ժամկետում մշակութային ոչ առևտրային կազմակերպության կողմից կանոնադրության մեջ համապատասխան փոփոխություն չիրականացնելու դեպքում նախարարությունը Հայաստանի Հանրապետության կառավարություն է ներկայացնում կազմակերպությանը <Ազգային> կարգավիճակ շնորհման մասին որոշումը չեղյալ ճանաչելու նախագիծ:
17. Հայտի քննարկման արդյունքները կարող են բողոքարկվել նախա​րա​րին` մինչ ծանուցումն ստանալուն հաջորդող երկրորդ աշ​խա​տանքային օրվա ավարտը: Բողոքները նախարարը քննարկում է դրանց` նախարարությունում մուտքագրվելու օրվանից հետո` տասն աշխատանքային օրվա ընթացքում:
18. Նախարարի որոշումը կարող է բողոքարկվել դա​տա​կան կարգով:
ՀԻՄՆԱՎՈՐՈՒՄ
<<ՄՇԱԿՈՒԹԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ <<ԱԶԳԱՅԻՆ>> ԿԱՐԳԱՎԻՃԱԿ ՇՆՈՐՀԵԼՈՒ ԿԱՐԳՆ ՈՒ ՊԱՅՄԱՆՆԵՐԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

<<Մշակութային ոչ առևտրային կազմակերպություններին <<Ազգային>> կարգավիճակ շնորհելու կարգն ու պայմանները հաստատելու մասին>> Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է <<Մշակութային օրենսդրության հիմունքների մասին>> Հայաստանի Հանրապետության օրենքի 21-րդ հոդվածի 1-ին մասի 5-րդ կետի և 26.1-ին հոդվածի 2-րդ մասի պահանջներով:

 2. Ընթացիկ իրավիճակը և խնդիրները  

Ներկայում հստակ չափորոշիչների բացակայության պարագայում Հայաստանի Հանրապետության օրենսդրությամբ կարգավորված չէ մշակութային ոչ առևտրային կազմակերպություններին <<Ազգային>> կարգավիճակ շնորհելու կարգն ու պայմանները: 

3. Կարգավորման նպատակը և բնույթը

<<Մշակութային ոչ առևտրային կազմակերպություններին <<Ազգային>> կարգավիճակ շնորհելու կարգն ու պայմանները հաստատելու մասին>> Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության օրենսդրությամբ կկանոնակարգվի մշակութային ոչ առևտրային կազմակերպություններին <<Ազգային>> կարգավիճակ շնորհելու գործընթացը: 

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության մշակույթի նախարարության աշխատակազմի իրավաբանական վարչության կողմից:

5. Իրավական ակտի կիրառման դեպքում ակնկալվող արդյունքը

Նշված որոշման ընդունմամբ կկանոնակարգվի մշակութային ոչ առևտրային կազմակերպություններին <<Ազգային>> կարգավիճակ շնորհելու գործընթացը:

ՀՀ մշակույթի նախարար




Հասմիկ Պողոսյան

ՏԵՂԵԿԱՆՔ

<<ՄՇԱԿՈՒԹԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ <<ԱԶԳԱՅԻՆ>> ԿԱՐԳԱՎԻՃԱԿ ՇՆՈՐՀԵԼՈՒ ԿԱՐԳՆ ՈՒ ՊԱՅՄԱՆՆԵՐԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

<<Մշակութային ոչ առևտրային կազմակերպություններին <<Ազգային>> կարգավիճակ շնորհելու կարգն ու պայմանները հաստատելու մասին>> Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առա​ջացնում:
ՏԵՂԵԿԱՆՔ

<<ՄՇԱԿՈՒԹԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ <<ԱԶԳԱՅԻՆ>> ԿԱՐԳԱՎԻՃԱԿ ՇՆՈՐՀԵԼՈՒ ԿԱՐԳՆ ՈՒ ՊԱՅՄԱՆՆԵՐԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵ​ՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

<<Մշակութային ոչ առևտրային կազմակերպություններին <<Ազգային>> կարգավիճակ շնորհելու կարգն ու պայմանները հաստատելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2011 թվականի պետա​կան բյու​ջեում  ծախսեր և եկամուտներ  չի  առաջացնում:
ԱՄՓՈՓԱԹԵՐԹ

<<ՄՇԱԿՈՒԹԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ <<ԱԶԳԱՅԻՆ>> ԿԱՐԳԱՎԻՃԱԿ ՇՆՈՐՀԵԼՈՒ ԿԱՐԳՆ ՈՒ ՊԱՅՄԱՆՆԵՐԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ  ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը
	Առաջարկության    բովանդակությունը
	Եզրակացություն

	1. ՀՀ ֆինանսների նախարարության
19.10.2011 թ. 

N 1/4.3-2/86212-11 գրություն
	Հայաստանի Հանրապետության կառավարության որոշման նախագծի վերաբերյալ առարկություններ չունի` պայ​մանով, որ այն չի առաջացնի ՀՀ պե​տական բյուջեից լրացուցիչ հատ​կացումների անհրաժեշտություն:
	ՀՀ պետական բյուջեում լրացուցիչ հատկացումներ չի առաջացնի:

	2. ՀՀ արդարադատության նախարարության փորձագիտական եզրակացություն
	Որոշման նախագծի 1-ին կետով հաստատվող հավելվածի կապակցությամբ անհրաժեշտ է նկատի ունենալ, որ հավելվածի 4-րդ, 5-րդ և 6-րդ կետերով նախատեսվող դրույթներն արդեն իսկ սահմանված են «Մշակութային օրենսդրության հիմունքների մասին» ՀՀ օրենքի (այսուհետ` օրենք)  26.1 հոդվածով:    Այդ առումով նախագծից անհրաժեշտ է հանել հիշյալ կետերը` «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջներին համապատասխան:
	Չի ընդունվել:

«Մշակութային օրենսդրության հիմունքների մասին» ՀՀ օրենքով (այսուհետ` Օրենք) սահմանված դրույթները որոշման նախագծում անհրաժեշտ է ամրագրել, քանի որ նշված կետերը սահմանում են այն պայմանները և պահանջները, որոնց առկայության դեպքում միայն կարող է ներկայացվել համապատասխան հայտ: Գտնում ենք, որ այս դեպքում ՀՀ կառավարության որոշման մեջ Օրենքի տվյալ դրույթների սահմանումն    անհրաժեշտ է:  

	3. ՀՀ կառավարության աշխատակազմի սոցիալական վարչության եզրակացությունը
	Նախագծով մշակութային ոչ առևտրային կազմակերպություններին առաջարկվում է ՀՀ մշակույթի նախարարություն ներկայացնել սահմանված ձևի պահանջներն ու պայմանները բավարարող`  կազմակերպության ինքնատիպությունը, կատարողական բարձր վարպետությունը, հայկական մշակութային ժառանգության պահպանման ու հանրահռչակման, ազգային և համամարդկային արժեքների տարածման, գործունեության բացառիկ բնույթը հիմնավորող այլ փաստաթղթեր և հայտ (փաստաթղթերի ցանկն ու ձևը հաստատում է նախարարը): Հայտը քննարկվում է համապատասխան կառուցվածքային ստորաբաժանման կողմից, որն ուսումնասիրելով սահմանված պահանջներին ներկայացված փաստաթղթերի համապատաuխանության կամ անհամապատասխանության հարցը որոշակի առաջարկություն է ներկայացնում մարմնի ղեկավարին:
Կարծում ենք, որ <<Ազգային>> կարգավիճակի շնորհման համար դիմած մշակութային կազմակերպության գործունեության օրենքով ներկայացված պահանջներին ու պայմաններին համապատասխանության հարցը պետք է պարզի մարմնի կառուցվածքային ստորաբաժանումը` առանց դրանք բավարարող փաստաթղթեր ներկայացնելու պահանջի: Կազմակերպության ինքնատիպության, բացառիկության կամ բարձր վարպետության վերաբերյալ գնահատումները պետք է տրվեն և հիմնավորվեն ստորաբաժանման կողմից: Վերջնական որոշման կայացման իրավունքը վերապահելի է կարգավիճակի շնորհման նպատակով ստեղծված հանձնաժողովին, որը կազմված կլինի մշակույթի բնագավառի գործիչներից ու փորձագետներից: Կազմակերպությունը պետք է սահմանափակվի մարմնին համապատասխան ձևի հայտ (օրինակելի ձևը կարող է հաստատվել նույն որոշմամբ) ներկայացնելով:

Տեղին է պարզորոշել նաև գործող և նոր uտեղծվող մշակութային ոչ առևտրային կազմակերպությունների հավանական շրջանակը, որոնք կարող են դիմել <<Ազգային>> կարգավիճակ ստանալու համար` մանավանդ, որ այն կարող է շնորհվել մշակութային գործունեության տվյալ ոլորտը և տեuակը ներկայացնող միայն մեկ կազմակերպությանը: Նման առարկայական պատկերը կարող է ընթացակարգային առանձին հատկանշական տարրեր մուծել:

ՀՀ կառավարության աշխատակազմն առաջարկում է Նախագիծը վերադարձնել ՀՀ մշակույթի նախարարություն` լրացուցիչ քննարկման:
	Ընդունվել է: 

Ներկայացված նախագիծը լրամշակվել է:



ՀՀ մշակույթի նախարար




Հասմիկ Պողոսյան







